REZIME RADA

Ovaj magistarski rad povezuje odnose sa javnostima kao savremeni svjetski trend u komuniciranju sa javnostima i socijalni (društveni) kapital koji je u poslednjih dvadesetak godina doživio pravu ekspanziju u svojoj primjeni i izučavanju istog od strane mnogih svjetskih teoretičara iz oblasti socioloških i ekonomskih kretanja. Poseban akcenat je stavljen na dio odnosa sa javnostima tj. na IPR.

Budući da polazimo od teze da imidž jedne kompanije ne ovisi samo o spletu okolnosti, nego da postoji i mogućnost utjecaja na javnosti kroz strateško osmišljen rad PR službi, stoga i jeste bitno analizirati faktore kao i specifičnosti bosansko – hercegovačke javnosti kada je ovaj vid komuniciranja u pitanju. Premda je u Bosni i Hercegovini u posljednjih petnaestak godina socijalni ambijent dosta izmijenjen, a socijalna karta na nezavidnom nivou, ne postoji opravdanje za tek incidentno korištenje savremenih alata komunikacije u svrhu informisanja.

Ovaj rad je imao za cilj utvrditi da li PR BH Telekoma, kao najjače telekomunikacijske kompanije na bosanskohercegovačkom tržištu, u svojoj strategiji i svom djelovanju posjeduje komponentu unutrašnjih odnosa sa javnostima (IPR), čija je jedna od uloga u identificiranju, stvaranju i razvijanju socijalnog kapitala. Dostuponost, transparentnost rada i otvorenost javnih kompanija je jedan od zahtjeva koji postavlja bosansko hercegovačko društvo. Ovim istraživanjem je jasno dato do znanja gdje se trenutno nalazi BH Telekom po pitanju PR-a i da li utiče na socijalni kapital kompanije, te na koji način dalje treba razvijati interne komunikacije, IPR i socijalni (društveni) kapital organizacije, a sve sa ciljem stvaranja i održavanja pozitivnog imidža, a samim time i poboljšanja poslovnih rezultata kompanije.

